
Alþingi, nefndasvið 

150 Reykjavík

Efni: Umsögn Gagnaveitu Reykjavikur um frumvarp til laga um opinber skjalasöfn 
(246. þingmál).

í allsherjar- og menntamálanefnd Alþingis er frumvarp til laga um opinber skjalasöfn nú 
til meðferðar, sbr. 246. þingmál á 143. löggjafarþingi. í 11. gr. frumvarpsins er fjallað um 
afhendingarskylda aðila og tilgreint í 2. mgr. að hún nái til aðila sem eru að 51 % hluta eða 
meira í eigu hins opinbera. Er þarna um breytingu að ræða frá því sem nú gildir þar sem 
þeir lögaðilar sem undanþegnir eru gildissviði upplýsingalaga nr. 140/2012 eru einnig 
undanþegnir skilaskyldu.

Framangreind breyting varðar hagsmuni Gagnaveitu Reykjavíkur (GR) sem nýtur 
undanþágu frá gildissviði upplýsingalaga sbr. auglýsingu nr. 1211/2013 um undanþágu 
lögaðila frá gildissviði upplýsingalaga. Verði frumvarpið að lögum er ljóst að breytingin 
felur í sér íþyngjandi kvaðir fyrir fyrirtækið sem er í samkeppni við aðila á einkamarkaði. 
Mun hún hafa í för með sér kostnaðarauka í rekstri sem samkeppnisaðilar GR þurfa ekki 
að taka tillit til í sínum rekstri. Mun fyrirtækið því standa höllum fæti gagnvart 
samkeppnisaðilum sínum á einkamarkaði sem ekki lúta skilaskylduákvæðinu.

Frumvarpið felur í sér breytingu fyrir þá rúmlega 50 aðila sem nú njóta undanþágu frá 
gildissviði upplýsingalaga. Er þar vikið frá því regluverki sem gilti þegar þeim var veitt 
undanþága. Gerð er athugasemd við að nefndasvið hafi ekki sent þeim umsagnarbeiðni 
þrátt fyrir þá augljósu hagsmuni sem um er að ræða.

Að öðru leyti er tekið undir þau sjónarmið og þær athugasemdir sem settar eru fram i 
erindi Samtaka atvinnulífsins, dags. 13. f.m.

Virðingarfyllst,

Birgir Rafn Þráinsson 
F ramk væmdastj óri

